
Shri Ganesha Stuti Svayambhuvakrita

ஸ்வாயம்பு⁴வக்ரு’தா ஶ்ரீக³ணேஶஸ்துதி:

Document Information

Text title : Shri Ganesha Stuti Svayambhuvakrita

File name : gaNeshastutiHsvAyambhuvakRRitA.itx

Category : ganesha, mudgalapurANa, stuti

Location : doc_ganesha

Proofread by : Yash Khasbage, Preeti Bhandare

Description/comments : mudgalapurANaM dvitIyaH khaNDaH | adhyAyaH 5 | 2.5 42-63||

Latest update : June 4, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

June 5, 2024

sanskritdocuments.org



Shri Ganesha Stuti Svayambhuvakrita

ஸ்வாயம்பு⁴வக்ரு’தா ஶ்ரீக³ணேஶஸ்துதி:

॥ ஶ்ரீக³ணேஶாய நம: ॥
ஸ்வாயம்பு⁴வ உவாச ।
நமஸ்தே க³ஜவக்த்ராய ஹேரம்பா³ய நமோ நம: ।
ஓங்காராக்ரு’திரூபாய ஸகு³ணாய நமோ நம: ॥ 42॥
நைர்கு³ண்யே க³ஜரூபாய ஸதா³ ப்³ரஹ்மஸுகா²த்மநே ।
க³ணேஶாய ஸதா³ ப⁴க்தபோஷகாய நமோ நம: ॥ 43॥
நரகுஞ்ஜரரூபாய யோகா³பே⁴தா³ய தே நம: ।
சதுர்பா³ஹுத⁴ராயைவ புருஷார்த²ப்ரஸித்³த⁴யே ॥ 44॥
நாநாபோ⁴க³த⁴ராயைவாநந்தலீலாஸ்வரூபிணே ।
விக்⁴நராஜாய தே³வாய ப⁴க்தவிக்⁴நவிதா³ரிணே ॥ 45॥
ஸத்யாஸத்யமயாயைவாவ்யக்தபே⁴தா³த்மநே நம: ।
ஸ்வாநந்த³பதயே துப்⁴யம் ஸதா³ஸ்வாநந்த³தா³யிநே ॥ 46॥
நமஸ்தே மூஷகாரூட⁴ஸர்வாந்தரஸுபோ⁴கி³நே ।
நாநாம்ரு’தஸமுத்³ரே ச க்ரீடா³கர நமோऽஸ்து தே ॥ 47॥
ஸித்³தி⁴பு³த்³தி⁴பதே துப்⁴யம் த்³வேதா⁴மாயாப்ரஸாரிணே ।
ப⁴க்தேப்⁴யோ யோக³தா³த்ரே ச யோகா³காராய தே நம: ॥ 48॥
வேதோ³பநிஷதா³ம் லப்⁴யமஹாவாக்யமயாய தே ।
ப்³ரஹ்மபூ⁴தாய வை துப்⁴யம் நமஸ்தே ப்³ரஹ்மராஶயே ॥ 49॥
கிம் ஸ்தௌமி த்வாம் க³ணாதீ⁴ஶ யத்ர வேதா³ஶ்ச விஸ்மிதா: ।
யோகி³ந: ஶேஷமுக்²யா வை ஶங்கராத்³யா மஹேஶ்வரா: ॥ 50॥
ததா²பி தவ ஜாதேந த³ர்ஶநேந க³ஜாநந ।
ஸ்பூ²ர்தி: ப்ராப்தா தயா நாத²ஸம்ஸ்துதோऽஸி மயா ப்ரபோ⁴ ॥ 51॥
அஹோ பா⁴க்³யமஹோ பா⁴க்³யம் யேந த்³ரு’ஷ்டோ க³ஜாநந: ।
வேதா³ந்தாகோ³சரோ க³ம்யோ த⁴ந்யோऽஹம் ஜக³தீதலே ॥ 52॥
த⁴ந்யோ மே ஜநகோ தே³வ தபோ ஜ்ஞாநம் குலம் ப்ரபோ⁴ ।
வித்³யா வ்ரதாதி³கம் ஸர்வம் த⁴ந்யம் தே பாத³த³ர்ஶநாத் ॥ 53॥

ஸ்வாயம்பு⁴வக்ரு’தா ஶ்ரீக³ணேஶஸ்துதி:

இதி ஸ்துத்வா ஶ்ரீக³ணாதீ⁴ஶம் ப⁴க்த்யா பரமயா யுத: ।
ஸரோமாஞ்சோऽப⁴வத்தத்ர ப்ரணநாம புந: புந: ॥ 54॥
தமுத்தா²ப்ய க³ணாதீ⁴ஶோऽகா³தீ³த்தம் ப⁴க்தமுத்தமம் ।
வரம் வ்ரு’ணு மஹாபா⁴க³ யஸ்தே மநஸி வர்ததே ॥ 55॥
க்ரு’தம் த்வயா மதீ³யம் யத் ஸ்தவநம் தோஷகாரகம் ।
பட²தே ஶ‍்ரு’ண்வதே சாபி ஸர்வத³ம் ப்ரப⁴விஷ்யதி ॥ 56॥
புத்ரபௌத்ராதி³விப⁴வப்ரத³ம் ஶோகவிநாஶநம் ।
த⁴நதா⁴ந்யஸம்ரு’த்³த்⁴யாதி³ப்ரத³ம் பா⁴வி ந ஸம்ஶய: ॥ 57॥
த⁴ர்மார்த²காமமோக்ஷாணாம் ஸாத⁴நம் ப்³ரஹ்மதா³யகம் ।
த்³ரு’ட⁴ப⁴க்திகரம் மே ச ப⁴விஷ்யதி ந ஸம்ஶய: ॥ 58॥
இதி ப்³ருவந்தம் விக்⁴நேஶமுவாச மநுஸத்தம: ।
ஸ்வாயம்பு⁴வ: ப்ரஸந்நாத்மா க்ரு’தாஞ்ஜலிருதா³ரதீ: ⁴ ॥ 59॥
மநுருவாச ।
யதி³ ப்ரஸந்நதாம் யாதஸ்ததா³ தே³ஹி க³ஜாநந ।
ப⁴க்தி த்³ரு’டா⁴ம் த்வதீ³யாம் மே யயா மோஹோ ந வித்³யதே ॥ 60॥
ஸ்ரு’ஷ்டே: கரணஸாமர்த்²யம் த⁴ர்மபாலநமுத்தமம் ।
ப்ரஜாரக்ஷகதாம் தே³ஹி தே³வ தே³வேஶ மே சிரம் ॥ 61॥
யத்³யதி³ச்சா²மி விக்⁴நேஶ தத்தத் ஸித்⁴யது ஸர்வதா³ ।
தவ ப⁴க்தேஷு வாஸோ மே ஸதா³ ப⁴வது மாநத³ ॥ 62॥
ததே²தி தமுவாசாதா³வந்தர்தா⁴நம் சகார ஹ ।
க³ணேஶாநோ நிஜே லோகேऽக³மத்³வை ப⁴க்தவத்ஸல: ॥ 63॥
இதி ஸ்வாயம்பு⁴வக்ரு’தா ஶ்ரீக³ணேஶஸ்துதி:ஸம்பூர்ணா ॥
- ॥ முத்³க³லபுராணம் த்³விதீய: க²ண்ட:³ । அத்⁴யாய: 5 । 2.5 42-63॥
- .. mudgalapurANaM dvitIyaH khaNDaH . adhyAyaH 5 . 2.5 42-63..

